
ՀՀ կառավարության 2025 թվականի
---------------  N-----------Ն որոշման

ԿԱՐԳ 
ԼԱԲՈՐԱՏՈՐ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐԻ ՌԵԵՍՏՐԻ ՁԵՎԱՎՈՐՄԱՆ ԵՎ ՎԱՐՄԱՆ 

1. ԸՆԴՀԱՆՈՒՐ ԴՐՈՒՅԹՆԵՐ
1. Լաբորատոր գործունեություն իրականացնող կազմակերպությունների ռեեստրի ձևավորման և վարման կարգով (այսուհետ՝ Կարգ) կարգավորվում են Հայաստանի Հանրապետությունում լաբորատոր-ախտորոշիչ բժշկական օգնություն և սպասարկում իրականացնող կազմակերպությունների (այսուհետ՝  Կազմակերպություն) ռեեստրի (այսուհետ՝  Ռեեստր)  ձևավորման և վարման հետ կապված հարաբերությունները:
2. Ռեեստրը ձևավորվում և վարվում է միասնական, առցանց էլեկտրոնային տեղեկատվական համակարգի միջոցով։
3. Ռեեստրի ձևավորման և վարման նպատակն են`
1) Կազմակերպությունների կարողությունների վերաբերյալ միասնական համապարփակ տեղեկատվության հավաքագրումը, տեղեկատվության հասանելիության ապահովումը, 
2) արտակարգ իրավիճակներում Կազմակերպությունների հնարավորությունների գնահատումը և արագ արձագանքման կազմակերպումը,
3) Կազմակերպությունների համագործակցության, տեղեկատվության փոխանակման բարելավումը։
4․ Ռեեստրում առկա տեղեկատվությունը հասանելի է Հայաստանի Հանրապետության առողջապահության բնագավառի պետական կառավարման համակարգի լիազոր մարմնին (այսուհետ՝ Լիազոր մարմին), Կազմակերպություններին և  ֆիզիկական անձանց։

2. ՌԵԵՍՏՐԻ ՁԵՎԱՎՈՐՄԱՆ ԿԱՐԳԸ
5․ Կազմակերպությունների կողմից Ռեեստր են մուտքագրվում հետևյալ տեղեկատվությունը՝
1) Կազմակերպության անվանումը, գտնվելու վայրի հասցեն, անհատ ձեռնարկատիրոջ դեպքում`  անուն ազգանունը, հաշվառման հասցեն,
2) հարկ վճարողի հաշվառման համարը, 
3) Կազմակերպության մասնաճյուղերի անվանումները, գտնվելու վայրի հասցեները՝ առկայության դեպքում,
4) Կազմակերպության կոնտակտային տվյալները, պաշտոնական ինտերնետային կայքէջի հղումը, իրականացվող հետազոտությունների ցանկը,
5) Կազմակերպության լիցենզիայի համարը, վավերականության ժամկետը,
6) Կազմակերպության բժշկական օգնություն և սպասարկման լաբորտատոր ախտորոշիչ գործունեության տեսակները,
7) Կազմակերպության  բժշկական օգնության և սպասարկման մակարդակները՝ առկայության դեպքում,
8) Կազմակերպությունում որակի կառավարման համակարգի ներդրման վերաբերյալ Լիազոր մարմնի հրամանի համարը, ընդունման ամսաթիվը  կամ հավատարմագրման կամ հավաստագրման փաստը հավաստող վկայականների վավերապայմանները՝ վկայականի համար, վավերականության ժամկետ, ում կողմից է տրված։
6. Կազմակերպությունների կողմից Կարգի 5-րդ կետով սահմանված տեղեկատվությունը Ռեեստր մուտքագրելուց հետո, մուտքագրված տեղեկատվության փոփոխության դեպքում, Կազմակերպությունները փոփոխված տեղեկատվությունը 10 աշխատանքային օրվա ընթացքում մուտքագրում են Ռեեստր:
3. ՌԵԵՍՏՐԻ ՎԱՐՄԱՆ ԿԱՐԳԸ
7.  Ռեեստրի վարումն իրականացվում է Լիազոր մարմնի կամ Լիազոր մարմնի ենթակա կազմակերպության կողմից կամ Լիազոր մարմնի կողմից Ռեեստրի վարումն կարող է պատվիրակել այլ կազմակերպության (այսուհետ՝ Ստորաբաժանում):
8. Ստորաբաժանումը յուրաքանչյուր տարի Ռեեստրից ներբեռնում և արտածում է առկա տեղեկատվությունը՝ ստուգման նպատակով։
9. Ռեեստրում մուտքագրված սխալ, ոչ ամբողջական տեղեկատվության հայտնաբերման դեպքում   Ստորաբաժանումը 5 աշխատանքային օրվա ընթացքում ծանուցում է Կազմակերպությանը։
10. Ստորաբաժանման կողմից ծանուցվելուց հետո Կազմակերպությունը 10 աշխատանքային օրվա ընթացքում Ռեեստր է մուտքագրում ճշգրտված տեղեկատվությունը։
